
                                                    QƏRARI 

 

Bakı şəhəri                                  №328/5                                      23 fevral 2021-ci il 

 

   Auditorların işlərinin nəticələrinin təsərrüfat subyektlərinin 

    uğurlarının davamlılığına təsirlərinin müəyyənləşdirilməsi üzrə  

metodika barədə 

 

Azərbaycan Respublikasının Auditorlar Palatası Şurasının 2020-ci il 17 mart tarixli 

318/2 nömrəli qərarının 8-ci “Auditorların işlərinin nəticələrinin təsərrüfat subyektlərinin 

uğurlarının davamlılığına təsirlərinin müəyyənləşdirilməsi üzrə metodikanın hazırlanması” 

bəndinə müvafiq olaraq Palata sədrinin elmi-metodik məsələlər üzrə müşaviri N.Talıbov 

tərəfindən hazırlanmış, Palata Şurasının 2020-ci il 29 dekabr tarixli 327/3 nömrəli qərarının 

3-cü bəndinə əsasən ictimai müzakirəyə çıxarılmış, rəy və təkliflər nəzərə alınmaqla 

yenidən işlənərək təqdim edilmiş materialı müzakirə edərək Auditorlar Palatasının Şurası 

 

                                               QƏRARA ALIR: 

 

1. “Auditorların işlərinin nəticələrinin təsərrüfat subyektlərinin uğurlarının 

davamlılığına təsirlərinin müəyyənləşdirilməsi üzrə metodika” bəyənilsin (əlavə olunur). 

2. Palata sədrinin elmi-metodik məsələlər üzrə müşaviri N.Talıbova və Kadr hazırlığı 

idarəsinin rəisi E.Behbudovaya tapşırılsın ki, 2021-ci ilin I rübü ərzində Palatanın üzvü olan 

auditor təşkilatlarına və sərbəst auditorlara bu metodikanın tətbiq edilməsi qaydalarına 

həsr olunmuş vebinarın keçirilməsi təmin edilsin. 

3. Palata sədrinin müşaviri F.Qarayevə və Palata sədrinin elmi-metodik məsələlər 

üzrə müşaviri N.Talıbova tapşırılsın ki, “Auditorların işlərinin nəticələrinin təsərrüfat 

subyektlərinin uğurlarının davamlılığına təsirlərinin müəyyənləşdirilməsi üzrə metodika” 

barədə şərhin hazırlanması və Palatanın üzv olduğu beynəlxalq peşəkar qurumlara təqdim 

olunması təmin edilsin.  

4. Bu qərarın və “metodika”nın mətnləri Palatanın internet səhifəsində yerləşdirilsin. 

 

 

              Şuranın sədri                                             Vahid Novruzov 

 


